
Annotatsiya. Maqolada inson kapitaliga investitsiya kiritishning mohiyati hamda inson kapitalini
shakllantirish va rivojlantirishga ta’sir etish omillari, shuningdek ularning tarkibi o’rganilgan. Asosiy omillardan

CTapuUIMU npenojaBaTesib Kadeapbl
«OueHo4YHOe /1es10 U UHBecTUuluu» TOU

®AKTOPBI, BJIUAIOIIUE HA PABBUTHUE YEJTOBEYECKOI'O KAIIUTAJIA

AHHOTanusa. B craThe paccMaTpUBAKOTCA CYL[HOCTb WHBECTHPOBAHUS B 4eJIOBEUYECKHH KalUTal M
dakTophl, BaMAKIME Ha (GOPMHUPOBAaHHE U pA3BUTHE YeJIOBEUYECKOTO KaluTala, a TaKKe HX COCTaB.

Asamxodjaeva Shoira
Senior teacher, Tashkent Institute of Finance

FACTORS AFFECTING THE DEVELOPMENT OF HUMAN CAPITAL

Abstract. The article examines the essence of investing in human capital and factors affecting the formation
and development of human capital, as well as their composition. The directions of development of human capital
through the education system are presented, which is one of the main factors.

Key words: human capital, intellectual capital, investment, education, labor market, income, productivity,

healthcare system, science, profession.

Innovatsion igtisodiyotda insonning bilimi nafaqat uning shaxsiy mulki, balki mamlakat
taraqqiyotini belgilovchi asosiy iqtisodiy resursga aylanadi. Inson kapitalining sifati va
samaradorligi ijtimoiy-iqtisodiy taraqqiyot uchun strategik ahamiyatga ega bo’lib, bu uning
shakllanishi, to’planishi va ayirboshlanishining o’ziga xos xususiyatlarini o’rganish zarurligini
taqozo etadi.

Ma'lumki, so’'nggi o'n yilliklarda inson kapitalining bir qancha ijtimoiy-iqtisodiy
konsepsiyalari yaratilgan. Ular orasida “inson kapitali haqidagi ta’limot” (T.Shults [6], G.Bekker
[3], L.Tyurov va boshqalar), shaxsga sarmoya kiritish tushunchasi (L.Tyurov, S.Boulz, M.Blaug,
F.Harbison va boshqalar), “filtr nazariyasi” (P.Wiles, A.Berg) va boshqgalarni sanab o’tish
mumkin. Mazkur konsepsiyalarda ma’lum bir farqlar kuzatilsada, ilgari surilgan nazariya
quyidagicha izohlanadi: inson kapitaliga investitsiya kiritish orqali har bir shaxs kelajakda
daromadni oqilona oshishiga umid qgiladi. Boshqacha qilib aytadigan bo’lsak, bugungi kunda
ta’limning barcha ma’lum darajalarida inson kapitalining institutsional shakli va uni iqtisodiy
shaklga aylantirish muhimligi isbot talab gilmaydigan haqiqatga aylangan [4].

2022 — 2026 yillarga mo’ljallangan yangi O’zbekistonning taraqqiyot strategiyasiga
ko’ra 4-yo’nalish “Adolatli ijtimoiy siyosat yuritish, inson kapitalini rivojlantirish” deb
nomlangani ham bejizga emas [1]. Mazkur strategiyaga ko’ra har bir fuqaroga davlat hisobidan
aniq kasb-hunarga o’qish imkoniyatini yaratish; kasbga o’qitish ko’lamini 2 baravar oshirib,
jami 1 million nafar ishsiz fugaroni kasb-hunarlarga o’qitish va bu jarayonda nodavlat ta’lim
muassasalarining ishtirokini 30 foizga yetkazish maqsad qilib qo’yildi. Shuningdek, kadrlar
buyurtmachilari takliflari asosida qabul parametrlarini 2022 yilda oshirish hamda 2022 yilda
yoshlarni oliy ta’lim bilan gamrov darajasini 38 foizga yetkazish belgilandi.

Inson kapitali intellektual kapitalning ajralmas qismi bo’lib, xodimlarning bilim, malaka
va qobiliyatlari to’plamidir.

Zamonaviy sharoitda intellektual kapitalning tarkibiy qismlari ijtimoiy-igtisodiy
rivojlanishning asosiy omillari hisoblanadi. Inson kapitalini rivojlantirish nafagat alohida bir
kompaniyaning, balki butun davlatning yuqori raqobatbardoshligini ta’'minlashning asosiy
omilidir. Shu munosabat bilan ishchi kuchining mikro va makro darajada sifat ko’rsatkichlarini
yaxshilashga alohida e’tibor qaratish lozim.

Har bir mamlakat hududining ijtimoiy hamda igtisodiy rivojlanish ko’rsatkichlari inson
kapitali yordamida yuqori bilim va texnologiya talab qiladigan sanoatni rivojlantirish
istigbollariga yildan-yilga ko’proq ta’sir ko’rsatmoqda.

Inson kapitalini ma’lum bir hudud darajasida o’rganayotganda, uning alohida resurs turi
sifatida inson kapitalining o’ziga xos xususiyatlarini aniqlash ham dolzarb bo’lib qoladi. Ulardan
asosiylari:

- inson kapitali muayyan shaxsning bilimi sifatida vujudga keladi va shakllanadi;

- muayyan masalalarni o’rganish uchun tabiiy qobiliyatlarning mavjudligi yoki yo’qligi
hududning inson kapitalini rivojlantirish samaradorligi darajasiga alohida ta’sir qiladi;

- inson kapitali hududiy iqtisodiyotni rivojlantirish vositalaridan biri sifatida jismoniy
eskirishning yo’qligi bilan tavsiflanadi.

Biroq, inson kapitali bilimlarning eskirishi bilan aloqador amortizatsiyaning mavjudligi
bilan tavsiflanadi; - inson kapitalining to’planishi uzluksiz; - inson kapitalini rivojlantirishga
investitsiyalar muayyan shaxsga sarmoya Kiritish orqali amalga oshiriladi.

Zamonaviy sharoitda hududning inson kapitali boshqaruvning eng muhim
elementlaridan biri sifatida qaraladi. Buning sababi shundaki, odamlar nafaqat resurslarni
iste’'mol qilish tizimini rivojlantirish, balki ishlab chiqarish, demak, yalpi hududiy mahsulot
uchun ham muhim rol o'ynaydi. Inson kapitali hududiy rivojlanishning yetakchi omili sifatida
ko’rib chigqilishi kerak, chunki u hudud iqtisodiyotining alohida tarmogqlarini samarali
rivojlantirish imkoniyatlarini belgilaydi. Eng umumiy ma’noda inson kapitali deganda ma’lum
bir faoliyat uchun bilim, ko’nikma, shaxsiy qobiliyatlar yig'indisi tushuniladi, ularni daromad
bilan ta’'minlaydi.

Inson kapitalining shakllanishidan butun jamiyat manfaatdor, chunki zamonaviy
sharoitda u rivojlanishning asosiy zaxirasini tashkil etadi. Muayyan shaxsning bilim, qobiliyat
va ko’nikmalar darajasini oshirish uning daromadlarini maksimal darajada oshirishning asosiy
shartidir.

Hududiy miqgyosda inson kapitalining rivojlanishi bir qator omillar bilan bog'liq. Aniqroq
bo’lishi uchun inson kapitalini rivojlantirish samaradorligi darajasiga bevosita ta’sir etuvchi
omillar tizimi 1-rasmda ko’rsatilgan. Rasmda keltirilgan omillar inson kapitalini shakllantirish
va rivojlantirishning biologik jihatlarini ham, ijtimoiy jihatlarini ham qamrab oladi [5].

Biologik omillar [jtimoiy omillar

e umr ko'rish davomiyligi; ¢ ta'lim, malaka, bilim;
e jismoniy qobiliyat; ¢ mehnat migratsiyasi;
« sog'ligni saqglash tizimi. ¢ ma'naviyat, madaniyat.

1-rasm. Inson kapitali rivojiga ta’sir qiluvchi asosiy omillar guruhi

An’anaviy ishlab chigarish korxonalariga nisbatan yuqori texnologiyali tarmogqlar
texnologik innovatsiyalarni yaratish va ulardan foydalanishning uzluksiz siklining natijasi
bo’lgan o’ziga xos xususiyatlarga ega.

Mahalliy yuqori texnologiyalarning rivojlanishi jahon taraqqiyotidan 10-15 yilga ortda
golmoqda. Ko’pgina rivojlangan mamlakatlar sanoati oltinchi texnologik tartib darajasida,
mahalliy korxonalar esa to’rtinchi va beshinchi darajalarda ishlaydi.

Hozirgi vaqtda talabalar uchun ta’lim to’g’risidagi diplom, kasbiy sertifikatlar,
sertifikatlar va boshqalar mavjudligi kabi professional kapitalning institutsional shakllari katta
ahamiyatga ega. Ayni paytda oliy ta’limda o’qishni muhimligi ham ma’lum.

Oliy ta’lim tizimiga investitsiyalarning yo’naltirilishi mutaxassislarning yuqori
malakasini shakllantiradi, ularning malakasini kasbiy darajada amalga oshirish hududlar va
butun mamlakat iqtisodiy o’sishiga doimo yordam berishi kerak. Ular rasmiy ta’lim olish va uni
keyinchalik davom ettirish, shu jumladan inson kapitaliga sarmoya kiritish usuli sifatida
qo’shimcha treninglarda qatnashishdan iborat bo’lishi mumkin. Yuqorida aytilganlarning
barchasi katta vaqt va pul sarflashni talab giladi. Kasbiy ta’lim kasbiy faoliyat sohasida bilim,
ko’nikma va malakalarni egallashga va maxsus ko’nikmalarga ega bo’lishga qaratilgan.

Inson kapitaliga ta’sir etuvchi omillar quyidagi rasmda tizimlashtirilgan bo’lib, ular
sog'ligni saglash, ta’lim, fan, madaniyat, sport va ijtimoiy ta’'minotni o‘z ichiga olgan.
Rivojlangan mamlakatlarda raqobatbardoshlikning sifat va miqdoriy xususiyatlarini

ta’'minlashda inson kapitali katta rol o’ynaydi. Iqtisodiy o’sish nazariyasida inson kapitali
tushunchasi asosiy o’rinni egallaydi [8].

e mavjudligi, yuqori sifat, malakali kadrlar; innovatsion texnologiyalar-ning
o'zlashtirilganligi; sog'ligni saglash muassasalarini innovatsion texnologik
uskunalar bilan ta'minlanganligi; sog'ligni saqlash muassasalarini
moliyaviy ta'minoti.

 ta'limdagi ochiqlik va shaffoflik; ta'lim darajalarining ketma-ketligi
mehnat bozorida kasbiy kompetensiyalarga talab; kadrlar malakasi
va kompetensiyasi.

e sport va madaniyat inshootlari tarmog'ining rivojlanganligi; malakali
kadrlar; moddiy-texnik bazaning yangilanganligi.

+ kadrlar ta'minoti; ijtimoiy muassasalar tarmog'ining rivojlanganligi;
aholi farovonligi standartlarining takomillashganligi; axborot-aloqa
texnologiyalarining rivojlanganligi.

2-rasm. Inson kapitali rivojlanishini ta’minlovchi omillar

Inson kapitaliga investisiyalarni oshirish orqali innovasiya resurslarining sifatini
oshirish, so’'ngra ulardan keladigan samarani o’sishiga umid qilish mumkin [2].

Inson kapitaliga Kkiritilgan investitsiyalar samarasi uning daromad darajasida,
martabasining o’sishida hamda mehnat bozoridagi unga bo’lgan talabda ko’rinadi. Shu sababli,
ta’limning har bir yangi bosqichida egallangan kasbiy kompetensiyalar kelajakda inson
kapitalining iqtisodiy samarasini oshirishga xizmat qilishiga qaratilgan rag'batlantirishlar
ijjobiy natija beradi.

Innovatsion iqtisodiyotni rivojlantirish sharoitida korxonalarning raqobatbardoshligini
ta’'minlash maqgsadida quyidagilar muhim ahamiyat kasb etadi:

- inson kapitalidan foydalanish tizimida mavjud muammolarni hal etish imkonini
beruvchi tub o’zgarishlarni amalga oshirish kerak;

- inson kapitalining sifati va samaradorligi, moslashuvchanligi va o’suvchanligini
ta’minlash zarur;

- uni mehnat bozoriga moslashtirish, mamlakatning mehnatga layoqatli aholisining
kasbiy darajasini umumiy va uzluksiz ravishda oshirish lozim.

Hozirgi sharoitda inson kapitali mehnat bozorida yetarlicha talab yo’qligi sababli uzoq
vaqt davomida shaxsning amalga oshirilmagan salohiyati bo’shlig'ida qolishi mumkinligi
achinarli holat hisoblanadi. Talabalarning ishlab chiqarish va malakaviy amaliyotlarini sohaviy
korxona va tashkilotlarning ishlab chiqarish jarayonlari bilan chambarchas bog’lanmaganligi
oqibatida bitiruvchilarning amaliy ko’nikmalari talab darajasida emas [7]. Shu sababli,
zamonaviy bozor talablariga javob beradigan amaliyotga yo’naltirilgan kadrlar tayyorlash
tizimi vositasida malakali kapitalni ko’paytirish, yosh mutaxassis kadrlarning kasbiy
kompetentsiyalariga alohida e’tibor qaratish magsadga muvofiqdir.

Shunday qilib, ta’lim, jumladan, kasb-hunar ta’limi sohasini isloh qilish natijalarini ijobiy
baholash hali ham qiyin. Bilimlarga asoslangan iqtisodiyotni qurish sharoitida mamlakatimizda
ta’lim tizimi inson kapitalini shakllantirish va rivojlantirishning hal giluvchi omillaridan biriga

aylanishi lozim. Bizningcha, buning uchun quyidagi tadbirlarni amalga oshirish maqsadga
muvofiq:

- birinchidan, ta’limning sifatini oshirish bilan birgalikda, uning zamonaviy bozor
talablariga muvofiqligini ta'minlash, uning rivojlanish jarayonini faollashtirish;

- ikkinchidan, shaxsning ijodiy, kasbiy mahoratini oshirishga, umuminsoniy, shaxsiy va
kasbiy bilim hamda tajribalarini shakllantirishga qaratilgan elektron ta’lim texnologiyalari,
loyiha usullarini faol joriy etish va ulardan foydalanish;

- uchinchidan, mustagqil ta’limni rivojlantirishda yetakchi ta’lim muassasalari tajribasini
o’rgangan holda, ta’'lim oluvchilarda izlanuvchanlikni, ijodkorlikni, kreativ fikrlashni, masalaga
mustaqil yondashishni kuchaytirish;

- to’rtinchidan, kasb-hunar ta’limi tizimini innovatsion rivojlantirish yo’nalishlaridan biri
sifatida ish beruvchilarni faol jalb etgan holda hamkorlikdagi ilmiy-ishlab chiqarish faoliyatini
tashkil etish hamda takomillashtirish;

- beshinchidan, turli kasblarga bo’lgan talabni baholash maqsadida mutaxassisliklar
bo’yicha ehtiyojlarlarni har xil uslubiyotlar yordamida monitoring qilish;

- oltinchidan, oliy ta’lim hamda kasb-hunar ta’limi sifati va salohiyatini oshirish, talaba va
o’quvchilarning ijodiy qobiliyatlarini yuksaltirish, zamonaviy bozor talablariga mos kadrlarni
ko’paytirish.

Xullas, ta’lim va amaliyot uyg’'unligi ta’'minlanishidan talabalar ham, korxonalar ham,
universitetlar ham birdek manfaatdorligini anglagan holda, ushbu hamkorlikning samarali
tajribalarini o’zlashtirib, o’zaro hamkorlik mexanizmlarini yanada takomillashtirish darkor.

